
Дыстанцыйны курс “Медыяадукацыя ў школе” 

Відэаролік «Мой досвед».
Распрацавана и праведзена ў межах дыстанцыйнага курса. Прыводзім арыгінал справаздачы.

Модуль 5. Творчае заданне ўдзельніку дыстанцынага курса

Імя, Прозвішча: Святлана Локіс, настаўнік пачатковых класаў, барысаўская СШ № 17.

1. У гэтым модулі Вы ствараеце медыятэкст.  
	Што патрэбна зрабіць
	

	Запішыце тып і тэму медыятэксту, як Вы ствараеце (напрыклад, рэкламны плакат курса “Медыяадукацыя ў школе – практыкум для настаўнікаў” )
	Відэаролік
“ Мой досвед”



	Апішыце мэтавую групу, для якой ствараецца гэты медыяпрадукт 
	Для настаўнікаў

	Вы самастойна ствараеце медыяпрадукт, ці разам з вучнямі, калегамі, бацькамі? 
	Ролік ствараўся самастойна. Некаторыя тэхнічныя моманты дапамагала здолець дачка. 
Сцэнар стварала самастойна, агучвала таксама сама. Доўга разважала над зместам. Спачатку меркавала, што асвятліць: выхаваўчыя тэмы, карысныя для вучняў, напрыклад, як трэба паводзіць на перапынку ў школе, альбо пра тое, як дрэнна, калі вучні не сочаць за парадкам у класе. Але вырашыла, што тады трэба будзе зрабіць саміх вучняў галоўнымі героямі. А вось тут у мяне і ўзніклі пытанні (вопыту мала ў такіх пытаннях). Ці маю я права паказываць дзяцей у непрыглядным становішчы? Гэта ж яўнае парушэнне іх правоў! Закране асобу дзіцяці… Вырашыла не рызыкаваць. 

	Запішыце асноўны пасыл, які перадае ваша медыяпаведамленне.
	Трэба ў сваёй прафесіі ўдасканальвацца, назіраць, выбіраць рацыянальнае, смела і ўпэўнена ажыццяўляць набыты перадавы досвед, выкарыстоўваць практыкі, якія накіраваны на паляпшэнне адукацыйнага працэсу.

	Укажыце, якія сродкі Вы скарысталі, каб данесці думку да мэтавай аўдыторыі.
	Ролік створаны ў форме параўнання дзвюх школ розных краін, але такім чынам, каб гэта параўнанне выклікала ўпэўненасць калег не ў фантазіях аўтара, а сапраўднай магчымасці ажыццяўлення кампетэнтнаснага і дзеяснага падыходу да навучання ў любых школах, ва ўсялякіх умовах. Галоўнае – жаданне самога настаўніка. 

Музыкальнае суправаджэнне было накіравана на стварэнне  пачуцця дынамікі, магчымасці, упэўненасці, рашучасці.... выкарыстала мінусоўку дзіцячай песні пра школу, але дагэтуль песня мне была невядома – вельмі музыка мне падалася жыццесцвярджальная (Ансамбль Барбарики “Разукрасим все планеты”). Дабавіла ў пачатку слайд з апісаннем дзеючых асоб у роліку, такім чынам старалася прывабіць зацікаўленасць калег да прагляду і адразу  - на ўключэнне іх у назіранне разам з разважаннем, а не на звычайны пасіўны прагляд.
 У пачатку ўключыла кадр з цытатай пра набыццё вопыту сродкамі падарожжа па краінах. Гэта, лічу, матыватар для настаўнікаў – гэта не толькі погляд “нейкай” настаўніцы, якую яны і не ведаюць, а словы вядомага дзеяча! Значыць, гэта варта ўвагі. І як доказ-вынік, яшчэ адна цытата апошнім кадрам.
 ….???Можа, і не трэба было мне рабіць агучванне ўласных думак у другой частцы  роліка – можа залішне, але вырашыла, што так, магчыма, будзе больш зразумела для гледача, калі ролік будзе праглядацца ім самастойна, напрыклад, у Інтэрнэце, калі побач не будзе аўтара для тлумачэння і паяснення. Алена, вельмі важна мне ваша думка пра гэта!!!

	Коратка апішыце, як вы працавалі над стварэннем медыятэксту, што  адразу атрымалася, што далося з цяжкасцю?
	Манціравала 3 дні. Працаёмка і марудна было нарабіць фота з відэа, самае складанае - знайсці функцыю, якая накладвае галасавы закадравы тэкст на музыку, а супер-цяжкасць – гэта пастаянныя сумнёвы і пераробы)))) Другі раз – ўпэўнена – такая работа займе значна менш часу – ВОПЫТ))))
Цяжка было з агучкай – якасць голасу ўсё хацелася павысіць, а ўсё з-за няўважівасці – не адразу выкарыстала магчымасці ўсіх камандных кнопак у праграме “Кіностудія”. 
Адразу хачу паведаміць, што самы першы кадр “МОЙ ФІЛЬМ” НЕ ПАВІНЕН быць!!! Але ж, ён усе ж такі нейкім загадкавым чынам з’явіўся і “адмовіўся” знікаць. Праз гэта пашкодзіла шмат копій, вось і прыйшлося яго пакінуць – вельмі стамілася з ім “змагацца”, ды і часу гэта разбірацельства патрабуе ЗАшмат. 

	Дадайце  спасылку на свой медыятэкст (калі гэта відэа, ці вялікі файл школьнай газеты, можаце дадаць спасылку, як і дзе яго можна спампаваць ці праглядзець, калі калі гэта артыкул ці запіс у блог, плакат – змясціце яго пасля гэтай табліцы)
	https://youtu.be/syY5zuxKApM

	Ці можна змясціць Ваш медыятэкст (ці спасылку на яго) у адкрытым доступе на сайце nastaunik.info?
	Так 

	Ці было карысным гэта заданне? Якія высновы Вы для сябе зрабілі?
	БЕЗУМОЎНА!!!
Пасційна стала здымаць відэа заняткаў, сітуацый на перапынках, гульні, моманты ўрокаў, цікавыя адукацыйныя прыёмы….  Вельмі важная і карысная рэфлексія атрымліваецца.



Каментар ментара. 

Прывітанне, шаноўная Святлана!
Я ў захапленні. Здорава, што ўзяліся за стварэнне відэароліка, дзе трэба да дробязей прадумаць:

мэту/мэтавую аўдыторыю

ідэю,

асноўны пасыл,

сцэнар,

дзеючых асоб,

музычнае афармленне,

тэкст.
Я б вызначыла жанр Вашага роліка як вучэбны фільм на тэму “Асяроддзе, якое спрыяе навучанню”: досвед Польшчы і Беларусі”.

 Света, ведаю, што не шукаеце легкіх шляхоў і максімальна аддаецеся цікавай для Вас працы, што і прадэманстравалі на дыстанцыйным курсе.  Прыемна, што з павагай ставіцеся да вучняў ). “Ці маю я права паказываць дзяцей у непрыглядным становішчы? Гэта ж яўнае парушэнне іх правоў! Закране асобу дзіцяці… Вырашыла не рызыкаваць”.
І агучка Ваша, на мой погляд, як раз да месца. Менавіта гэты змест надае роліку навучальны характар.  Вылучана важная праблема стварэння атмасферы свабоды і адказнасці, як Вы і сказалі ў кадры.

 Света, дзякуй за добрасумленную працу, адказнасць і прафесіяналізм!
Інтэрнэт-курс „Медыяадукацыя ў школе”, http://www.nastaunik.info/moodle

 РГА “Таварыства беларускай школы”

